Хөгжлийн бэрхшээл ба тэгш хамруулах боловсрол
Боловсрол бол бүх нийтийн эдлэх үндсэн эрхийн нэг. Боловсролын үйлчилгээ нь зорилго, чиглэлтэй анги танхмийн сургалтын үйл ажиллагаа буюу багш суралцагчийн хамтын, идэвхтэй, бүтээлч үйл ажиллагаагаар хэрэгжсээр ирсэн. Боловсролын үзэл баримтлалд  хүүхэд идэвхтэйгээр даган дууриаж, цээжлэх үйлээр суралцдаг байр сууринаас хүүхэд сургалтын бүхий л үйл ажиллагааны төвд байх ба сургалтын технологийн элементүүд /сургалтын  зорилго, агуулга, хэлбэр, арга, хэрэглэгдэхүүн, үнэлгээний хэлбэрүүд/ нь тэдний хэрэгцээ, сонирхолд тулгуурлан төлөвлөн зохион байгуулах гэсэн үзэл баримтлалын шинэ чиг хандлага гарч үүнийг боловсролын салбарт шат шатны хүрээнд хэрэгжүүлэх оролдлого хийгдсээр байна. 
Боловсролын хүртээмж СӨБ-д 70 гаруй хувьтай, харин ерөнхий боловсролын түвшинд 90 гаруй хувьтай гэсэн статистик байдаг. Гэтэл эдгээр хувийн үзүүлэлтэд хамрагдаж чадахгүй буюу боловсролын үйлчилгээний гадуур байгаа хүүхдүүд хэн байна вэ? гэдэг асуултыг тавьж үзэхэд хот суурин газраас алслагдсан хөдөө орон нутгийн малчин айл өрхийн хүүхдүүд, эсвэл хөгжлийн бэрхшээлтэй хүүхдүүд эзэлж байна. Алсагдсан хөдөө орон нутгийн хүүхдүүдийн хувьд гадаад, дотоодын төсөл хөтөлбөрийн хүрээнд хувилбарт сургалт болон зайн сургалтын үйл ажиллагаагаар тэдний боловсрол эзэмших боломжийг дэмжих багагүй ажил хийгдсээр байна. Харин хөгжлийн бэрхшээлтэй хүүхдийг боловсролд тэгш хамруулах үйл ажиллагаа нь хэдий 10 гаруй жилийн түүхтэй гэж яригддаг боловч нийгмийн танин мэдэхүй, тэдний үзэл хандлагад хүрч чадаагүйгээс одоог хүртэл хэрэгжихэд саад бэрхшээлтэй тулгарсаар байна. Энэ байдлаас харахад тэгш хамруулах боловсролын сайн туршлага, тэдгээрийг өөрийн нөхцөл байдалдаа тулгуурлан өдөр тутмын үйл багшлах үйл ажиллагаандаа турших, хэрэгжүүлэх, мөн өөрийн арга барилдаа тохируулан өөрчлөх ажлыг багш бид эхлэх нь зүйтэй юм. 
Миний бие Японы Олон Улсын Хамтын Ажиллагааны Байгууллагын дэмжлэгтэйгээр “Тэгш хамруулах боловсрол” сэдэвт 40 хоногийн онол практик хосолсон сургалтад хамрагдаж тэгш хамруулах боловсролын сайн туршлага, үйл ажиллагаантай танилцсан юм. Өөрийн харсан, үзсэн, сурсан, мэдсэн зүйлээ багш та бүхэндээ хуваалцах зорилгоор японы профессор багш нарын оюуны өмчийн эрхийн зөвшөөрөлтэйгээр дараах нийтлэлүүдийг хэвлүүлэхээр төлөвлөж байна. 
1. Тэгш хамруулах боловсролын олон улсын чиг хандлага
1. Японы ХБХ-ийн нийгэмийн  халамж  үйлчилгээ, дэмжлэг 
1. Японы тэгш хамруулах боловсролын системийн хөгжил
1. Эрт үеийн дэмжлэг, оролцоо  
1. Тэгш хамруулах боловсролын төлөөх хүчин чармайлтууд: Тусгай хэрэгцээ шаадлагатай хүүхдийн дэмжлэг 
1. Японы тусгай хэрэгцээт боловсролын багш бэлтгэх болон багшийн мэргэжил дээшлүүлэх сургалт
1. Сургууль ХБХдийн эцэг эх, гэр бүлийн хамтын ажиллагаа
1. ХБИ-ийг хөдөлмөр эрхлэлтийг дэмжих, ажлын байранд зуучлах, шилжүүлэх үйлчилгээ 
Энэ удаагийн нийтлэлдээ тэгш хамруулах боловсролын талаарх олон улсын чиг хандлага сэдвийн хүрээнд бэлтгэлээ. 
Нэг. Тэгш хамруулах боловсролын талаарх олон улсын чиг хандлага
Тэгш хамруулах боловсролын талаар олон улсын чиг хандлагыг авч үзэхэд хөгжлийн бэрхшээлтэй иргэн, хүүхдийг тохиромжит хэрэглэгдэхүүний \Impairment + reasonable accommodation\ тусламжтайгаар бүхий л үйл ажиллагаанд оролцуулах гэсэн үзэл баримтлалыг баримтлан тэдний үндсэн эрхийг дээдлэн хамтдаа ажиллан, амьдарч байна. Үүнийгээ ч олон улсын баримт бичиг, эрх зүйн актуудад дэлгэрэнгүй тайлбарлаж, тодорхойлсон байдаг. Тухайлбал: 
· Хөгжлийн бэрхшээл гэдгийг “Нийгмийн амьдралд бусдын нэгэн адил чөлөөтэй оролцоход саад тотгор учруулахуйц бие эрхтэний согог болон нийгмийн хандлага, орчны хязгаарлалтын үр дүн.” гэж тэмдэглэжээ. /НҮБ-ийн ХБХ-ий эрхийн тухай конвенци/

· Оролцоо гэдгийг “Хөгжлийн бэрхшээлтэй хүн нийгмийнхээ амьдрал, хөгжилд бүрэн дүүрэн оролцох, бусад иргэний нэгэн адил амьдралын нөхцлөөр хангагдах, нийгэм-эдийн засгийн хөгжлөөс үүдэлтэй амьжиргааны түвшин дээшлэхэд эн тэнцүү хувь нэмрээ оруулсны хэрээр өөрөө мөн хүртэх эрхтэй” гэж тэмдэглэжээ. /НҮБ, 2000/
Хөгжлийн бэрхшээлтэй хүний хувьд эмгэг согог, хөгжлийн бэрхшээл гэсэн нэр томьёо нь хувь хүний загварын /individual model/ хувьд авч үзэхэд эмгэг согогоос хөгжлийн бэрхшээл рүү шилжсэн дэвшилттэй хандлага гарч байгаа хэдий ч нийгмийн загварын /social model/ хувьд эдгээр хоёр ойлголт нь тус тусдаа салангид ялгаатай байсаар байна. Тухайлбал эмгэг согогыг илрүүлж, түүнийг сэргээн засах үүрэгтэй байх гэж үзэж хэвтрийн өвчтэй хүнийг суудаг болгох, суудаг хүний таягны тусламжтай явдаг болгох, таягтай хүний таяггүй явуулах гэх мэт сэргээн засах, нөхөж орлуулах ажлын үүрэг ролийг чухалчлан авч үзэж хөгжлийн бэрхшээлтэй хүүхэд, хүн бол сурч хөгжиж чадахгүй, чаддаггүй буюу тухайн хүүхэд, хүнээс хөгжих гэсэн нэр томьёог салгаж ойлгох хандлага хэвээрээ л байсаар байна. Сэргээн засах, хөгжүүлэх гэсэн хоёр ойлголт бол өөр хоорондоо ялгаатай ухагдахуунууд. Сэргээн засах /recovery/ үйл ажиллагаа нь тухайн эмгэг согогыг даймжирхаас урьдчилан сэргийлэх, тухайн эд эрхтэний хөдөлгөөний чадавхийг бага багаар сайжруулах утгатай бол хөгжил бол \develop\ тухайн хүүхэд, хүний дотроос тэдний чадавхийг гадагш гаргах, нээх илрүүлэх, үйл ажиллагаанд идэвхтэй оролцуулах, ингэх явцдаа хөгжүүлэх гэсэн өргөн цар хүрээний ойлголт юм. /зураг 1./
Сэргээн засалт уу? хөгжил үү?
 (
Нөхөн сэргээх, Сэргээн засалт
) (
Хөгжил
)




[image: ]Дээрх зурагт нөхөн сэргээлт, сэргээн засах үйл ажиллагаа бол зөвхөн эмгэг согогтой нэг эд эрхтэн, түүний гүйцэтгэх үйлдэл чадварыг бага багаар сайжруулах, засах, хөгжүүлэхэд чиглэж байгаа бол харин хөгжил бол хөгжлийн бэрхшээлтэй хүүхэд, хүнийг бие бялдар, оюун ухаан, нийгэмшихүйн тал бүрийн хөгжлийг дэмжээд зогсохгүй улмаар ёс суртахуун, гоо зүйн, хөдөлмөрийн хүмүүжилд нөлөөлдөг болохыг энгийнээр илэрхийлсэн болно. /Зураг 2. /
Ялгаварласан нийгмээс тэгш нийгэм рүү
 (
Хөгжлийн бэрхшээлтэй хүүхэд, хүний
 эмгэг согогыг засан сайжруулж бусдын адил болгон өөрчлөх
Хөгжлийн бэрхшээлтэй хүүхэд, хүний нийгэмшихүйн хөгжлийг дэмжсэн 
тэгш хамруулсан нийгэм болгон өөрчлөх
)


Үүнээс үзэхэд тэгш хамруулах боловсролын гол зорилго бол хөгжлийн бэрхшээлтэй хүүхэд, хүний эмгэг согогыг засан сайжруулах, сайжирсны дараа буюу эдгэрсэн, эрүүл бие бялдар, оюун ухаан, зан төлөвтэй болсон үед сургах, хөгжүүлэх гэдэг ойлголтыг халж, хөгжлийн бэрхшээлтэй хүүхэд, хүний нийгэмшихүйн хөгжлийг дэмжсэн тэгш нийгэм буюу хөгжлийн бэрхшээлтэй, хөгжлийн бэрхшээлгүй гэж тусд нь авч үзсэн биш бүх нийтэд чиглэсэн нийгмийг цогцлоох юм. 
Ингэхийн тулд бидэнд тохиромжит хэрэглэгдэхүүн зайлшгүй чухал үүрэг гүйцэтгэх бөгөөд улмаар олон нийтэд түшиглэсэн сэргээн засах /Community Based Rehabilitation/ буюу олон нийтэд түшиглэсэн тэгш хөгжил /Community Based Inclusive Development/-ийн үйл ажиллагаа чухал ач холбогдолтой. Үүнийгээ олон улсын мэргэжлийн байгууллагууд Хос замт арга /Twin - track approach/ хэмээн нэрлэж тэгш хамруулсан нийгмийг бий болгохоор ажиллаж байна. 
Олон нийтэд түшиглэсэн сэргээн засалт нь тухайн сэргээн засах үйл ажиллагаанд юуг хийх вэ? олон нийт нь хэрхэн оролцож хийх вэ? гэдэг үндсэн хоёр асуудлыг багтаан авч үздэг. Тухайлбал: Өнөө үед хөгжлийн бэрхшээлтэй хүүхдэд, хүнд үйлчилдэг байгууллага /тэдний гэр бүл, эрүүл мэнд, боловсрол, ажил мэргэжлийн чиглэлээр үйл ажиллагаа явуулдаг төрийн ба төрийн бус байгууллагууд болон нийгмийн бусад үйлчилгээ гэх мэт./ - уудын үйл ажиллагаанууд нь өөр хоорондоо уялдаа холбоогүй, зөвхөн зорилтот бүлэгт /хэсэг хүмүүст/ хэрэгжсээр байна. Харин олон нийтэд түшиглэсэн сэргээн засалт гэдэг нь тэднийг нөхөн сэргээх, оролцох боломжуудыг тэгшитгэсэн, хөгжлийн бэрхшээлтэй бүх хүмүүсийг тэгш хамруулсан нийгмийн төлөөх олон нийтийн хөгжлийн бодлого байдаг. Тиймээс олон нийтэд түшиглэсэн сэргээн хөгжлийн бэрхшээлтэй хүүхэд, хүнийг өөрсдийнх нь оролцоотойгоор, тэдний гэр бүл, олон нийтийн байгууллага болоод эрүүл мэнд, боловсрол, ажил мэргэжил зэрэг тэдэнтэй холбоотой нийгмийн бусад байгууллагуудын хоорондын хамтын хүчин чармайлтаар хэрэгжүүлнэ. (НҮБ, ЮНЕСКО, ОУХБ 2004) /Зураг 3./
Олон нийтэд түвшиглэсэн сэргээн засалтын матриц


МУБИС-ийн Насан туршийн боловсролын тэнхмийн багш МА Б.Хонгорзул


Эрүүл мэнд 


Тусламж 


Урьдчилан сэргийлэлт


Боловсрол


Сургуулийн өмнөх боловсрол


Хувиараа ажил эрхлэх


Эмчилгээ 


Сэргээн засалт 


Туслах хэрэглэгдэхүүн


суурь боловсрол


бүрэн дунд болон дээд боловсрол


албан бус боловсрол


насан туршийн боловсрол


Амьдрах ухаан 


Чадварын хөгжил 


Цалинтай ажил эрхлэх


Санхүүгийн үйлчилгээ 


Нийгмийн хамгаалал 


Нийгэм 


Хувийн туслагч 


Найз нөхөд, хань ижил болон гэр бүлийн харилцаа


Урлаг соёл 


амралт чөлөөт цаг, спорт


шударга ёс 


Эрх мэдэл 


нөлөөллийн болон мэдээллийн ажил


Идэвхтэй бүлэг, олон нийт


улс, төрийн бодлогын оролцоо


Өөртөө туслах бүлэг


Хөгжлийн бэрхшээлтэй хүмүүсийн байгууллагууд

